Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Tafallako Kirol Hiriko kanpoko igerilekuen finantzaketari buruzkoa, Foru Diputazioak emana. Galdera argitaratu zen 2013ko maiatzaren 6ko 46. Nafarroako Parlamentuko Aldizkari Ofizialean.

Iruñean, 2013ko maiatzaren 29an

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak galdera egin du Tafallako Kirol Hiriko kanpoko igerilekuen finantzaketari buruz (8/13 PES 00061). Hauxe erantzun dio Gizarte Politiketako kontseilariak:

Nafarroako Gobernuak, maiatzaren 8an egindako bilkuran, erabaki bat hartu zuen, zeinak baimena ematen baitio Nafarroako Kirol eta Gazteriaren Institutuko zuzendari kudeatzaileari, diru-laguntza zuzena emateko Tafallako Udalari, Tafallako Kirol Hiriaren bigarren faseko kirol instalazioak eraikitzeko lanetarako, bai eta beharrezkoa den gastu-konpromisoa hartzeko; zenbatekoa 150.000 eurokoa da. 

Baimen hori Nafarroako Kirol eta Gazteriaren Institutuko zuzendari kudeatzailearen 2013ko maiatzaren 21eko Ebazpenaz eman da. Haren bidez, izan ere, aipatutako 150.000 euroko diru-laguntza ematen zaio Tafallako Udalari, eta diru-laguntza hori arautuko duten oinarriak onesten dira.

Diru-laguntzaren ordainketari dagokionez, horixe aipatzen baita galderan, aipatutako oinarri erregulatzaileek ezartzen dute ezen, behin obra eginda, beharrezkoa izanen dela haren justifikazioa aurkeztea, betiere 2013ko urriaren 30a baino lehen. Diru-laguntza ematen duen organoak behar den egiaztapena egin ondoren ordainduko da diru-laguntza.

Erantzun honi erantsi dizkiogu bai Gobernuaren maiatzaren 8ko Erabakia, bai Nafarroako Kirol eta Gazteriaren Institutuko zuzendari kudeatzailearen 2013ko maiatzaren 21eko Ebazpena.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko maiatzaren 27an

Gizarte Politiketako kontseilaria: Iñigo Alli Martínez

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).

